Талипова Гөлшат Илдус  кызы, Бөгелмә шәһәре 

7 нче гимназиясенең 2 кв. категорияле 

татар теле һәм әдәбияты укытучысы.

5нче сыйныф (рус төркеме)
Тема. «Хәйләкәр исемле төлке баласы» хикәясе буенча йомгаклау дәресе.

Максатлар. 
1. «Хәйләкәр исемле төлке баласы» хикәясен анализлау;
2. Укучыларның сөйләм телен үстерү һәм сәнгатьле уку күнекмәләрен камилләштерү;
3. Хикәя аша укучыларда хайваннарга карата игьтибарлылык, сакчыл караш тәрбияләү.
Жиһазлау. Магнитофон язмасы, рәсемнәр, карточкалар.
1.Оештыру өлеше.

Исәнләшү.
- Исәнмесез, укучылар!
- Исәнмесез-саумысыз!
- Хәерле иртә балалар!
- Имин үтсен көнегез!
- Кәефләрегез ничек соң?
- Кояшлы иртә кебек. Тукай телен, татар телен өйрәнергә дип килдек.
II. Дәреснең темасын һәм максатын хәбәр итү.

-
Укучылар, без сезнең белән бүген «Хәйләкәр исемле төлке баласы» хикәясен
өйрәнүне тәмамлыйбыз. Бу хикәяне анализларбыз, сәнгатьле итеп укырга өйрәнербез.

III. Фонетика зарядка.

-
Кара карга кардан бара,
Канатын кага-кага.
IV. Аудирование. (магнитофон тасмасына язылган)
- Прослушайте и найдите предложения логически не связанные с другими. Урманда төрле җәнлекләр яши. Алар төрлечә тукланалар. Бүре - ит ярата, аю - бал ярата. Керпе -  гөмбә, алма ашый. Песнәк зарарлы бөҗәкләр белән туклана. Тиен чикләвек ярата.

V. Төп өлеш.

1.
 ДББСны тикшерү.
- Ә хәзер укучылар «Лото» уенын уйнап алыйк. Һәрберегезгә ике телдә сүзләр язылган карточкалар таратам. Мин сезгә беренче сүзне үзем әйтәм. Кемдә шул сүзнең тәрҗемәсе язылган карточка була, шул торып җавап бирә һәм карточкасындагы икенче сүзен укый. Бу сүзнең тәрҗемәсе кемдә, шул торып дәвам итә.

2. - Укучылар, без сезнең белән үткән дәресләрдә нинди әсәр белән таныштык.
- Кем әйтә, «Хәйләкәр исемле төлке баласы» әсәре - әкиятме, повестьмы, хикәяме?
- Ни өчен син бу әсәрне хикәя дип уйлыйсың? Хикәя нәрсә тасвирлый?
- Ә хәзер укучылар, хикәяне тыңлагыз (әсәр магнитофон тасмасына язылган. Аннан соң укучылар үзләре укыйлар.)

- Ярар яхшы укыдыгыз. Ә хәзер сез минем сорауларыма җавап бирегез.
1) Бу хикәядә сүз нәрсә турында бара?
2) Бу хәл кайчан булган?
3) Төлкене кем алып кайткан?
4) Әти төлкене кайдан алып кайткан?
5) Төлкегә нинди исем кушканнар?
6) Хәйләкәр кайда яши башлаган?
7) Хәйләкәр куркак булганмы?
8) Тиздән нәрсәләр башланган?
9) Беркөн төнлә нәрсә югалды?
10) Икенче көнне Энҗе тавыкның сөякләрен кайда тапкан? 
11) Кем тавыкны ашаган?

12) Әти шушы хәлдән соң нәрсә әйткән?
13) Төлкене алар кая җибәргәннәр?
14) Алар Хәйләкәрне онытканнармы?
15) -Молодцы! Сорауларга дөрес һәм төгәл җавап бирдегез.
5.  Сез өйдә рәсем ясап килгәнсез. Рәсемнәрегездә хикәянең кайсы өлешен тасвирладыгыз, шуның турында сөйләп бирегез.

- Молодцы, рәсемнәрегез бик матур һәм хикәянең эчтәлегенә туры килә.

6. Ә хәзер, «Әйтеп бетер» уенын уйнап алыйк. Мин җөмләнең башын яки уртасын яки ахырын укыйм, ә сез җөмләне табып тулысынча укып чыгарга тиешсез.
7. -Укучылар бу хикәя кем исеменнән сөйләнә?
-
Хәзер сез текстның беренче өлешен Энҗе исеменнән укып чыгыгыз.
VI. Йомгаклау.
1)
- Укучылар, сезгә бу хикәядәге төлке ошадымы? Ни өчен?
- Сезнеңчә, Хәйләкәр урманда бәхетле булырмы?
- Ул үзенә дуслар, гаиләсен эзләп табармы?
- Күреп торам, бу хикәя барыгызга да ошаган, аңлагансыз.

2)  - Көндәлекләрегезне ачыгыз һәм өй эшен языгыз. «Сүзләрне кабатларга»

3) Билгеләр кую.

4) Саубуллашу.
